
BOSHLANGʻICH SINFLARDA MATEMATIKA DARSLARINI ZAMONAVIY 

TASHKIL ETISH 

 

Samarqand shahar 19-Maktab 

Boshlangʻich sinf oʻqituvchisi 

Tajiyeva Oʻgiloy Gʻaybulla qizi 

 

Annotatsiya: Maqolada boshlangich sinflarda matematika darslarini zamonaviy 

tashkil etish xususida soʻz yuritiladi. 

Kalit soʻzlar: maktab, ta'lim-tarbiya, interfaol, oʻqituvchi, oʻquvchi, 

ma'naviyahloqiy tarbiya dars. 

 

      Boshlangʻich sinflarda oʻtiladigan ona tili, matematika, oʻqish, odobnoma, 

tabiatshunoslik darslari oʻz mohiyati, maqsad va vazifalariga koʻra ta'lim tizimida 

alohida oʻrin tutadi. Negaki ularning zaminida savodxonlik va axloqiy-ta'limiy tarbiya 

asoslari turadi. Shuning uchun ham boshlangʻich ta'lim darslariga oʻquvchilar 

qiziqishini oshirishga alohida e'tibor berish lozim. Chunki bolalar boshlangʻich 

sinflardanoq «dars» degan muqaddas soʻzdan bezib qolmasliklari lozim. Bugungi kunda 

oʻquvchilarni darsga boʻlgan qiziqishlarini oshirish uchun tajribali oʻqituvchilar turli 

didaktik oʻyinlardan foydalanishmoqda. Interfaol metod – ta'lim jarayonida oʻqituvchi 

va oʻquvchilar oʻrtasidagi faollikni oshirish orqali ularning oʻzaro harakati ta'sir ostida 

bilimlarni oʻzlashtirishni kafolatlash, shaxsiy sifatlarni rivojlanishigaxizmat 

qiladi.Ushbu usullarni qoʻllash dars sifati va samaradorligini oshirishga yordamberadi. 

Uning asosiy mezonlari -norasmiy bahs-munozaralar oʻtkazish, oʻquv materialini erkin 

bayon etish, mustaqil oʻqish, oʻrganish, seminarlar oʻtkazish, oʻquvchilarni tashabbus 

koʻrsatishlariga imkoniyatlar yaratilishi, kichik guruh, katta guruh, sinf jamoasi boʻlib 

ishlash uchun topshiriq, vazifalar berish, yozma ishlar bajarish va boshqalarda iborat. 

Interfaollik, bu – oʻzaro ikki kishi faolligi, ya'ni, bundan oʻquv- biluv jarayoni 

oʻzaro suhbat tariqasida dialog shaklida (kompyuter aloqasi) yoki oʻqituvchi – 

oʻquvchilarning oʻzaro muloqotlari asosida kechadi. Interfaollik – oʻzaro faollik, 

harakat, ta'sirchanlik, oʻquvchi – oʻqituvchi, oʻquvchi – oʻquvchi suhbatlarida sodir 

boʻladi. Interfaol metodlarning bosh maqsadi – oʻquv jarayoni uchun eng qulay muhit 

va vaziyat yaratish orqali oʻquvchining faol, erkin, ijodiy fikr yuritish, uni ehtiyoj, 

qiziqishlari, ichki imkoniyatlarini ishga solishga muhit yaratish. Bunday darslar shunday 

kechadiki, bu jarayonda bironta ham oʻquvchi chetda qolmay, eshitgan, oʻqigan, koʻrgan 

bilgan fikr mulohazalarini ochiq oydin bildirish imkoniyatlariga ega boʻladilar. 

 Oʻzaro fikr almashish jarayoni hosil boʻladi. Bolalarda bilim olishga 

havas,qiziqish ortadi, oʻzaro doʻstona munosabatlar shakllanadi. Interfaol ta'lim oʻz 

xususiyatiga koʻra didaktik oʻyinlar orqali evristik (fikrlash, izlash, topish) suhbat – dars 

jarayonini loyihalash orqali muammoli vaziyatni hosil qilish va yechish orqali kreativ – 

ijodkorlik asosida axborot kommunikatsion texnologiyalar yordamida amalgaoshirish 

metodlarini oʻz ichiga oladi. Oʻqituvchilarning matematika fanlarini oʻqitishda 

yoʻnaltirilgan darslar jarayonini noan'anaviy shakllarda tashkil etish, ta'lim jarayonini 

mukammal andoza asosida loyihalashga erishishi ta'lim oluvchilar tomonidan nazariy 

bilimlarning puxta, chuqur oʻzlashtirilishi, ularda amaliy koʻnikma va malakalarning 

hosil boʻlishining kafolati boʻladi ta'lim jarayoni oʻquv materiali mazmunini yoritishga 

xizmat qiluvchi muayyan mavzu boʻyicha nazariy va amaliy bilimlar majmuini ifoda 

etish imkonini beradi. Ta'lim mazmunida, shuningdek, oʻquvchilar tomonidan 

oʻzlashtirilishi lozim boʻlgan tushuncha, koʻnikma hamda malakalarning hajmi ham oʻz 

ifodasini topa olishi lozim. Zero, ta'lim mazmunining gʻoyaviy jihatdan mukammalligi 

oʻquvchilar tomonidan muayan bilim, koʻnikma va malakalarning oʻzlashtirilish 

darajasi bilan belgilanadi. Buning samarasi oʻquvchilar tomonidan ma'lum 

tushunchalarning oʻzlashtirilishi, koʻnikma va malakalarning shakllanishini 

ta'minlovchi shartlarning ishlab chiqilganligida namoyon boʻladi. Aynan darsning 

shakli, metod va vositalari ta'lim jarayonining muvaffaqiyatli ta'minlanishiga olib 

keladi. Ular yordami bilangina oʻquv predmetining mavzusi borasidagi nazariy bilimlar 

oʻquvchilarga uzatiladi, oʻquvchilar tomonidan esa ushbu bilimlar qabul qilinadi. Dars 

mashgʻuloti uchun eng maqbul deb topilgan shakl, metod va vositalarning belgilanishi 

ta'lim jarayonining qariyb 90 foizlik muvaffaqiyatini kafolatlaydi. Yangi, zamonaviy 

pedagogik texnologiyalarning asosiy mohiyati aynan mana shu bosqichda ochib 

beriladi. Oʻquvchilarni ijodiy izlanish, faollik, erkin fikr yuritishga yoʻnaltiruvchi ta'lim 

shakli, metod va vositalarining toʻgʻri tanlanishi dars jarayonini samarali, qiziqarli, 

bahs-munozaralarga boy boʻlishi, ijodiy tortishuvlarning yuzaga kelishiga turtki beradi.  

Mana shu holatdagina oʻquvchilar tashabbusni oʻz qoʻllariga oladilar, 

oʻqituvchining zimmasida esa ularning faoliyatini ma'lum yoʻnalishga solib yuborish, 

umumiy faoliyatni nazorat qila olish, murakkab vaziyatlarda yoʻl-yoʻriq koʻrsatish, 

maslahatlar berish, hamda ular faoliyatini baholash kabi vazifalar qoladi. Zamonaviy 

ta'limni tashkil etishga qoʻyiladigan muhim talablardan biri ortiqcha ruhiy va jismoniy 

kuch sarf etmay, qisqa vaqt ichida yuksak natijalarga erishishdir. Qisqa vaqt orasida 

muayyan nazariy bilimlarni oʻquvchilarga yetkazib berish, ularda ma'lum faoliyat 

yuzasidan koʻnikma va malakalarni hosil qilish, shuningdek, oʻquvchilar faoliyatini 

nazorat qilish, ular tomonidan egallangan bilim, koʻnikma va malakalar darajasini 

baholash oʻqituvchidan yuksak pedagogik mahorat hamda ta'lim jarayoniga nisb atan 

yangicha yondashuvni talab etadi. Pedagogik texnologiyalardan majburan foydalanish 

mumkin emas. Aksincha, tajribali pedagoglar tomonidan asoslangan yoki ular 

tomonidan qoʻllanilayotgan ilgʻor texnologiyalardan maqsadga muvofiq foydalanish 

bilan birga, ularni ijodiy rivojlantirish maqsadga muvofiqdir. Bugungi kunda 

oʻquvchilarning oʻquv va ijodiy faolliklarini oshiruvchi hamda ta'lim-tarbiya 

jarayonining samaradorligini kafolatlovchi pedagogik texnologiyalarni qoʻllash 

borasida katta tajriba toʻplangan boʻlib, ushbu tajriba asoslarini tashkil etuvchi metodlar 

interfaol metodlar nomi bilan yuritiladi. Matematika darslarida foydalaniladigan 

interfaol metodlardan bir nechtasining mohiyati va ulardan foydalanish usullarini korib 

chiqamiz."Fikriy hujum" metodi. Mazkur metod oʻquvchilarning darslar jarayonidagi 

faolliklarini ta'minlash, ularni erkin fikr yuritishga ragʻbatlantirish hamda bir xil fikrlash 

inertsiyasidan ozod etish, muayyan mazvu yuzasidan rang-barang gʻoyalarni toʻplash, 

shuningdek, ijodiy vazifalarni hal etish jarayonining dastlabki bosqichida paydo boʻlgan 

fikrlarni yengishga oʻrganish uchun xizmat qiladi. "6x6x6" metodi. "6x6x6" metodi 

yordamida bir vaqtning oʻzida 36 nafar oʻquvchini muayyan faoliyatga jalb etish orqali 

ma'lum topshiriq yoki masalani hal etish, shuningdek, guruhlarning har bir a'zosi 

imkoniyatlarini aniqlash, ularning qarashlarini bilib olish mumkin. Bu metod asosida 

tashkil etilayotgan mashgʻulotda har birida 6 nafardan ishtirokchi boʻlgan 6 ta guruh 

oʻqituvchi tomonidan oʻrtaga tashlangan muammoni muhokama qiladi. Belgilangan 

vaqt nihoyasiga yetgach oʻqituvchi 6 ta guruhni qayta tuzadi. Qaytadan shakllangan 

guruhlarning har birida avvalgi 6 ta guruhdan bittadan vakil boʻladi. Yangidan 

shakllangan guruh a'zolari oʻz jamoadoshlariga guruhi tomonidan muammo yechimi 

sifatida taqdim etilgan xulosani bayon etib beradilar va mazkur yechimlarni birgalikda 

muhokama qiladilar. "Klaster" metodi. Klaster (gʻuncha, bogʻlam) metodi pedagogik, 

didaktik strategiyaning muayyan shakli boʻlib, u oʻquvchilarga ixtiyoriy muammolar 

xususida erkin, ochiq oʻylash va shaxsiy fikrlarni bemalol bayon etish uchun sharoit 

yaratishga yordam beradi. Mazkur metod turli xil gʻoyalar oʻrtasidagi aloqalar 

toʻgʻrisida fikrlash imkoniyatini beruvchi tuzilmani aniqlashni talab etadi. "Klaster" 

metodi aniq ob'ektga yoʻnaltirilmagan fikrlash shakli sanaladi. Undan foydalanish inson 

miya faoliyatining ishlash tamoyili bilan bogʻliq ravishda amalga oshadi. Ushbu metod 

muayyan mavzuning oʻquvchilar tomonidan chuqur hamda puxta oʻzlashtirilguniga 

qadar fikrlash faoliyatining bir maromda boʻlishini ta'minlashga xizmat qiladi.Metod 

guruh asosida tashkil etilayotgan mashgʻulotlar va oʻquvchilar tomonidan 

bildirilayotgan gʻoyalarning majmui tarzida namoyon boʻladi. Bu esa ilgari surilgan 

gʻoyalarni umumlashtirish va ular oʻrtasidagi aloqalarni topish imkoniyatini yaratadi. 

«Zakovatli zukko» metodi. Mavjud bilimlarni puxta oʻzlashtirishda oʻquvchlarning 

fikrlash, tafakkur yuritish layoqatlariga egaliklari muhim ahamiyatga ega. «Zakovatli 

zukko» metodi oʻquvchlarda tezkor fikrlash koʻnikmalarini shaklalantirish, shuningdek, 

ularning tafakkur tezliklarini aniqlashga yordam beradi. Metod oʻz bilimlarini sinab 

koʻrish istagida boʻlgan oʻquvchlar uchun qulay imkoniyat yaratadi. Ular oʻqituvchi 

tomonidan berilgan savollarga qisqa muddatlarda toʻgʻri va aniq javob qaytara olishlari 

zarur. Savollarning murakkablik darajasiga koʻra har bir savolga qaytarilgan toʻgʻri 

javob uchun ballar belgilanadi. Metod oʻquvchlar b ilan yakka tartibda, guruhli va 

ommaviy ishlashda birdek qoʻllanilishi mumkin. «Charxpalak» metodi. «Charxpalak» 

texnologiyasidan oʻquv mashgʻulotlarining barcha turlarida, dars boshi va oxirida, biror 

boʻlim tugatilganidan keyin, oʻtilgan mavzularni oʻzlashtirganlik darajasini baholashda, 

takrorlash, mustahkamlash, oraliq va yakuniy nazoratlarni oʻtkazishda foydalanish 

mumkin. Xulosa oʻrnida, Mashgʻulotlarni yakka va guruh shaklida tashkil etsa boʻladi. 

Qolaversa, oʻz ichiga ogʻzaki va yozma ish shakllarini qamragan holda turli mazmun va 

xarakterga ega mavzularni oʻrganishda ham asqotadi. 

